
Bela Lembu Berbaloi Banding Makan Gaji

RUANGAN

Dalam Negeri

Curi Kerbau Guna MPV

RUANGAN

Negara

TARIKH

Sanggup Berhenti Kerja Ternak Lembu ‘Sado’

RUANGAN

Negeri

TARIKH

Sumbat Tiga Kerbau dalam Honda Odyssey

RUANGAN

Negeri

TARIKH

Kes Baling Anak Kucing dirujuk ke Veterinar

RUANGAN

Negeri

TARIKH

Astro Awani Online 25 Jun

MARANG: Minat mendalam
terhadap bidang perniagaan
dan pertanian mendorong
pemegang Diploma
Pembuatan, Kolej Universiti
TATI (UC TATI), Aiman Asyraf
Kamarudin, 33, mengusahakan
ternakan lembu secara fidlot.

Walaupun sudah memiliki
kerja tetap sebagai penyelia
projek di sebuah syarikat
telekomunikasi, anak muda
yang berasal dari Kampung
Wakaf Mempelam, di sini
nekad meninggalkan
kerjayanya enam tahun lepas
untuk bergelar penternak
moden.

Aiman Pilih Ceburi Ternakan Lembu Secara Fidlot Walaupun Miliki
Diploma Pembuatan

Keputusannya itu mendapat
sokongan daripada kaum
keluarga yang sentiasa
memberikan galakan
daripada aspek kewangan
dan moral.

Mengimbas ketika awal
pembabitan, Aiman Asyraf
berkata, beliau terfikir untuk
mencuba bidang ternakan
lembu fidlot selepas
mendapati sebahagian besar
bekalan daging lembu di
pasaran tempatan datang
dari negara luar.

"Saya bermula dengan lima
ekor lembu sahaja di

RUANGAN

Beranama

TARIKH

Aiman berkata beliau terfikir untuk mencuba bidang ternakan lembu fidlot selepas mendapati
sebahagian besar bekalan daging lembu di pasaran tempatan datang dari negara luar. - Gambar

Bernama

kawasan seluas setengah
ekar di Kampung Tok Fakir,
Mercang. Ketika itu banyak
persepsi serta pandangan
negatif diterima daripada
masyarakat sekeliling.

"Namun semua kata-kata itu
tidak melemahkan semangat
saya. Daripada lima ekor
lembu, saya berusaha keras
dengan menubuhkan AIDEN
Cattle Farm yang kini
mempunyai lebih 40 ekor
lembu dari baka Brahman,
Charolais dan Limousine,"
katanya ketika ditemui di
ladang Kampung Tok Fakir,
Mercang, semalam.

Mengulas lanjut, Aiman
Asyraf berkata, lembu yang
diternak di ladangnya agak
istimewa kerana diberi
makanan berkualiti seperti
jagung, silaj dan rumput
segar selain pallet yang
menjadi diet utama.

Beliau berkata, hasilnya,
tekstur daging haiwan
berkenaan terutama
daripada baka Charolais dan
Limousine lebih bermutu
kerana kurang lemak, padat
dan lebih lembut.

Berikutan itu setiap tahun
beliau sentiasa menerima
banyak tempahan awal
daripada pelanggan yang
ingin mendapatkan lembu
untuk tujuan ibadah korban.

"Boleh dikatakan syarikat
kami adalah pembekal utama

lembu korban di sekitar
daerah Marang. Menurut
pelanggan, lembu 'sado'
(baka Charolais dan
Limousine) di ladang kami
lebih baik berbanding jenis
sama yang dibeli dari
penternak lain," katanya.

Aiman Asyraf berkata,
selepas enam tahun
beroperasi, beliau kini
memiliki tiga pekerja yang
membantu menjalankan
tugas rutin seperti memberi
makanan ternakan serta
membersih kandang.

Beliau turut dibantu adik
perempuannya, Nur Syahirah
Sufiah Kamarudin, 27, yang
menguruskan urusan
pentadbiran, kewangan dan
pemasaran.

Beliau juga sering mengikuti
kursus-kursus berkaitan yang
dianjurkan oleh agensi
kerajaan bagi memajukan
bidang ternakan di samping
membina jaringan
perniagaan, dan berkat
kesungguhannya itu, beliau
terpilih sebagai calon
Penternak Jaya 2024
Peringkat Daerah Marang
oleh Jabatan Perkhidmatan
Veterinar Negeri Terengganu.

"Awal tahun ini AIDEN Cattle
Farm turut mendapat
pengiktirafan sebagai
Kandang Bimbingan Jabatan
Veterinar Negeri Terengganu.
Melalui program ini, pihak
jabatan akan memberi

khidmat nasihat, memantau
perkembangan ternakan dan
menyalurkan bantuan yang
sesuai dari semasa ke
semasa," katanya.

Tidak terhenti di situ sahaja,
Aiman Asyraf berkata,
Jabatan Veterinar juga
berusaha membantu
syarikatnya mendapatkan
kawasan padang ragut untuk
meningkatkan jumlah
ternakan pada masa
hadapan.

Beliau berkata ternakan
lembu secara fidlot lebih baik
berbanding kaedah integrasi
kerana ia ditempatkan di
kandang sepanjang masa,
mudah dikawal dan tidak
merosakkan tanaman
penduduk setempat.--
BERNAMA

Sinar Harian Online 24 Jun

PETALING JAYA - Laporan
berkaitan tindakan seorang
pengawal keselamatan sebuah
pusat beli-belah di sini yang
melempar anak kucing ke
dalam longkang telah dirujuk
ke Jabatan Veterinar untuk
tindakan lanjut.

Ketua Polis Daerah Petaling
Jaya, Asisten Komisioner
Shahrulnizam Ja'afar berkata,
pihaknya telah memanggil
pengawal keselamatan yang
terlibat dan memberi amaran
keras.

"Kita telah terkesan satu video
tular berdurasi satu minit 56

Baling Anak Kucing, Kes Dirujuk Ke Jabatan Veterinar

saat yang dimuat naik oleh
seorang pemilik akaun TikTok
Suziey Signature yang
memaparkan insiden itu
pada jam 9 malam, Sabtu,"
katanya dalam kenyataan
pada Isnin.

Shahrulnizam berkata,
semakan lanjut, pihaknya
telah menerima laporan
berkaitan kes itu daripada
seorang wanita yang juga
pegawai kanan sebuah
stesen televisyen berusia 52
tahun pada jam 11.30 pagi, 18
Jun lalu.

"Wanita itu kemudian telah

RUANGAN

Semasa

TARIKH

Video tular memaparkan seekor anak kucing di lempar ke dalam longkang.

meminta bantuan daripada
pekerja pembersihan stesen
televisyen itu untuk
mengambil anak kucing dan
membawa ke klinik haiwan
untuk rawatan," katanya.

Beliau berkata, wanita itu
membuat laporan kerana
mahu polis memberikan
amaran kepada individu yang
terlibat untuk tidak
melakukan perbuatan buruk
kepada kucing lain pada
masa akan datang.

"Orang ramai dinasihatkan
supaya mematuhi peraturan
dan tidak terlibat dengan
sebarang pelanggaran
undang-undang.

"Orang ramai juga yang
mempunyai maklumat
berkenaan perlakuan jenayah
boleh menghubungi Bilik
Gerakan Ibu Pejabat Polis
Daerah Petaling Jaya di
talian 03-7966 2222 atau
mana-mana balai polis
berdekatan," katanya.

Video tular tersebut turut
memaparkan keadaan anak
kucing yang dinamakan
sebagai Larkie itu merosot
dan semakin lemah, akhirnya
telah mati pada Jumaat lalu.-
SINARHARIAN

The Sun Online 24 Jun

KUALA LUMPUR: Polis telah
merujuk kertas siasatan kes
pengawal keselamatan sebuah
pusat beli-belah di Petaling
Jaya yang dipercayai
melempar seekor anak kucing
ke dalam parit kepada Jabatan
Perkhidmatan Veterinar untuk
tindakan lanjut.

Ketua Polis Daerah Petaling
Jaya ACP Shahrulnizam Ja’afar
dalam kenyataan berkata
pihaknya telah menjalankan
siasatan dengan memanggil
pengawal keselamatan terlibat.

Beliau berkata polis menerima
laporan pada 18 Jun lepas

Kes Pengawal Keselamatan Lempar Anak Kucing Dirujuk Ke Jabatan
Perkhidmatan Veterinar

daripada seorang wanita
yang mendakwa melihat
pengawal tersebut melempar
kucing berkenaan sebelum
memohon bantuan pekerja
pembersihan untuk
menyelamatkan haiwan itu.

Menurutnya wanita berusia
52 tahun yang merupakan
Eksekutif Kanan Bahagian
Operasi sebuah syarikat
penyiaran itu kemudian
membawa kucing berkenaan
ke klinik haiwan.

“Dia membuat laporan
kerana bimbang akan
keselamatan kucing lain di

RUANGAN

Berita

TARIKH

Ketua Polis Daerah Petaling Jaya ACP Shahrulnizam Ja’afar-fotoBERNAMA

kemudian hari,” katanya.

Sebuah video berdurasi satu
minit 56 saat mengenai
kejadian itu turut tular di
media sosial.-THESUN

My Metro Online 24 Jun

Petaling Jaya: Polis
mengesahkan menerima
laporan berhubung tindakan
seorang pengawal
keselamatan yang didakwa
mencampak kucing ke dalam
longkang berhampiran sebuah
pusat beli-belah di sini,
minggu lalu.

Ketua Polis Daerah Petaling
Jaya Asisten Komisioner
Shahrulnizam Ja'afar berkata,
laporan dibuat oleh seorang
wanita berusia 52 tahun pada
11.30 pagi, 18 Januari lalu.

Beliau berkata, pengadu yang
juga pegawai kanan sebuah

Campak Kucing: Pengawal Keselamatan Sudah Dipanggil, Diberi
Amaran Keras

stesen televisyen
mengatakan melihat seorang
pengawal keselamatan
mencampak seekor kucing
ke dalam longkang di
belakang bangunan
pejabatnya.

"Pengadu meminta bantuan
daripada pekerja
pembersihan untuk
mengambil anak kucing
terbabit dan dibawa ke
sebuah klinik veterinar di
Mutiara Damansara untuk
rawatan.

"Pengadu turut membuat
laporan untuk bantuan polis

RUANGAN

Mutakhir

TARIKH

KEADAAN anak kucing yang didakwa dicampak yang akhirnya maut ditemui oleh pasangan suami isteri. 
Tangkap Layar video tular

memberikan amaran kepada
individu terbabit supaya
tidak melakukan perbuatan
buruk kepada kucing lain,"
katanya dalam kenyataan
hari ini.

Bertindak atas laporan,
Shahrulnizam berkata, polis
yang menjalankan siasatan
memanggil pengawal
keselamatan terbabit dan
memberi amaran keras.

Katanya, laporan kes itu turut
dirujuk kepada Jabatan
Perkhidmatan Veterinar
untuk tindakan lanjut.

Beliau meminta orang ramai
yang mempunyai maklumat
mengenai perlakuan jenayah
untuk menghubungi Bilik
Gerakan Ibu Pejabat Polis
Daerah (IPD) Petaling Jaya di
talian 03-79662222 atau
mana-mana balai polis
berdekatan.

Terdahulu, tular di media
sosial satu rakaman video
menunjukkan seekor anak
kucing di tepi longkang
diselamatkan beberapa
individu.

Rakaman berdurasi satu
minit 56 saat itu meruntun
hati ramai orang apabila
pemilik video menunjukkan
perjalanan proses rawatan
anak kucing terbabit di
sebuah klinik sehingga
akhirnya ia mati.-MYMETRO

